
Voorwoord
Met die verkryging van wérelderfenisstatus in 2005 het grondbenutting en

plaaslike sosio-ekonomiese omstandighede in die Vredefortkoepel-omgewing
aansienlik verander. Die sigbare tekens van die vroeé Meteoriet-impak trek
toeriste van regoor die wéreld na Suid-Afrika, tot voordeel van die omliggende
dorpe. Omgewingsbewaring, die herstel en bewaring van ons vleilande en
volhoubare ontwikkeling is die afgelope dekades op die voorgrond in Suid-Afrika,
soos ook wéreldwyd. In die lig van die wérelderfenisstatus van die gebied

behoort die Vaalrivier in hierdie omgewing 'n bewaringsprioriteit te wees.

In die betrokke area is heelwat San-rotskunsterreine, antieke Sotho-Tswana-krale,
volksboukuns (pionierstrukture), antieke werktuie, vroeé goudmyne, Anglo-
Boereoorlogreste, ou plaasopstalle en laat-19%-eeuse dorpsargitektuur
(Venterskroon, Reitzburg, Vredefort en Parys), wat goed behoue gebly het en
bewaar en beskerm behoort te word. Die geslag mense met kennis en ervaring
van die gewoontes en gebruike van die vorige geslag, word by die dag ouer en

sterf, sonder dat die inligting noodwendig oorgedra en gedokumenteer word.

Ek wil graag my dank betuig aan al die Koepelbewoners, veral diegene wat gretig
was om my te woord te staan. Jan Fourie wat my op verskeie veldwerksessies
vergesel het, en Louwtjie Jansen van Rensburg se gesprekke, onderhoude en
handgeskrewe memoires wat eerlike dog humoristiese waarnemings, vertellings
en noukeurige dokumentasie oor die mense en die streeksgeskiedenis van die
Parys-Vredefort-omgewing bevat, was van onskatbare waarde vir my studie.
Professor Johann Tempelhoff se tyd, insig, positiewe kritiek, inspirasie en

motivering as studieleier word veral hoog op prys gestel.

Ek dra hierdie studie op aan my pa (Claude Marais de Villiers), wie se energieke
entoesiasme vir die Suid-Afrikaanse rotskuns en antropologie, en wie se liefde vir

die Afrika-veld 'n blywende indruk op my as mens gemaak het.



Opsomming

Die geskiedenis van die vestiging in die Vredefortkoepel kan as 'n proses van
kultuurontwikkeling gesien word. Die Vaalrivier-hidrosfeer, wat 'n gesogte
vestigingsterrein vir opeenvolgende golwe van nedersetters geskep het, het
aanvanklik groot wildstapels en later veeboere getrek. Die driwwe het 'n sentrale
deel van 'n netwerk van vroeé strategiese kommunikasieroetes en uitspannings
gevorm. Vanaf 1838 het pioniersvestiging, plaasbesetting, ‘'n landboustadium en
eindelik 'n era van landbou-mynbou gevolg. Die goudmynbedrywighede wat die
ekonomie van die omgewing gestimuleer het, het ook 'n beduidende rol in
dorpstigting gespeel. Die Vaalrivier het 'n minder belangrike funksie in mynbou,
maar ‘n meer prominente rol in die ontwikkeling van dorpies en as 'n politieke

grenslyn vertolk.

Die ligging van die waterbron het bepaal waar mense permanent gevestig het,
asook die posisie van die woning en werf. Oewerbewoners het van meet af aan
gepoog om die vloei van die rivier te manipuleer, water op te dam en dit vir
besproeiing en huishoudelike verbruik aan te wend. Droogtetoestande het ook
historiese spore nagelaat; gevolglik is waterbestuursprojekte stroomop van stapel
gestuur, wat die Vaalrivier in 'n standhoudende stroom omskep het, met
gevolglike ekonomiese en kulturele isolasie tussen noord en suid. Gevolglik het
die mens se vrees wat geassosieer word met droogte (te min water), vloede (te
veel water), volksweerkunde (die noodsaaklikheid van water), asook die rol van die
bonatuurlike (om water te wys) en bygelowe (die waterslangstories), tot uiting
gekom in die interaksie met hierdie wateromgewing. ‘n Wye verskeidenheid van
mense met eiesoortige kultuurvorme het naas mekaar in die gebied gewoon.
Westerse en Afrika-kultuurgoedere, asook gewoontes en beskouinge, is as gevolg

van kontak wedersyds van mekaar oorgeneem.

Die grondbenutting binne die Koepel-omgewing het oor die jare 'n evolusieproses
ondergaan. Die uitdunning van die wildstapel het plek gemaak vir die permanente
vestiging van die veeboer-trekboer. Hierna het langdurige droogtetoestande die
weidingsgras vernietig en gevolglik is groot areas omgeploeg vir
landboudoeleindes. Landbou, wat meer arbeidsintensief is en groter volumes
water vir besproeiingsdoeleindes benodig, is vervang met wildboerdery wat

minder arbeid en water benodig.



In teenstelling met die wéreldwye belangstelling in die wérelderfenisgebied en
ekotoerisme-aktiwiteite wat mense na die Vaalrivieromgewing aantrek, is die
oewerbewoners slagoffers van bo-stroomse nywerheids-, riool- en toekomstige

suurmynwater-besoedeling, wat op ‘'n moontlike ramptoestand afstuur.

Abstract

The settlement history of the Vredefort Dome can be described as a process of
cultural development. The Vaal River hydrosphere, which was for many years a
prestigious settlement site, initially attracted large scale game and later livestock
farmers. The drifts were a central part of a network of early strategic
communication routes and outspans. From 1838, pioneer settlement, farm
occupation and agricultural development followed, and the area eventually
entered an agriculture-mining era. Gold-mining stimulated the regional economy
and also played a significant role in the development of towns in the area. The
Vaal River did not play a significant role from a mining perspective, but featured
more prominently in the development of villages and, in a sense, served as a

political boundary.

The location of the water source often determined where people settled
permanently. It also decided the position of the house and yard. From the outset,
riparian dwellers attempted to manipulate the flow of the river by creating dams
and utilising water for irrigation and domestic purposes. Drought conditions also
left historical traces; water management projects upstream transformed the Vaal
River into a steadily flowing stream, which led to the economic and cultural
segregation of north and south. Man's fear associated with drought (too little
water), floods (too much water), meteorology (the necessity of water), and the role
of the supernatural (divining water) and superstition (the water snake stories) were
expressed in the interaction between people and this water environment. A wide
variety of people with distinct cultures lived alongside each other in the area.
Western and African cultural goods, as well as customs and beliefs, were mutually

adopted by these different cultural groups as a result of this contact.

The way land has been used in the Dome area has evolved over the years. The
culling of game made way for the permanent establishment of the livestock-
travelling farmer. Hereafter prolonged drought conditions destroyed pastures
and, consequently, large areas of land were ploughed for agricultural use.
Agriculture, which is more labour intensive and needs more water for irrigation,
was replaced by game farming, which is less labour intensive and requires less

water.

This world heritage site has drawn global interest and ecotourism has attracted
visitors to the Vaal River area. The riparian dwellers, however, remain victims of
up-stream industrial and sewage pollution; in future, they are likely to fall prey to

acid mine water pollution, with disastrous consequences.

Keywords
Anthropogenetic era, ecotourism, environmental history, cultural history, Parys,

local history, regional history, trans-disciplinary history, Vaal River, Vredefort

Dome, water resources, water history, world heritage site.

Lys van afkortings

e.v. envolgende

g.p- geen bladsynommers

l.o. links onder

I.Lb. links bo

r.o. regs onder

Indien inligting ontbreek word dit deur die volgende afkortings of benaderde
datums in beide Afrikaanse en Engelse dokumente aangetoon:
ca. benaderde datum

s.a. sonder jaartal

s..  plek van vitgawe onbekend

s.l.e.a. plek van vitgawe en jaartal onbekend

s.n.  uitgewer onbekend

